
Pembitjara'an jang penting          153



 „Memang! Dan ini Radja gila moesti pegang
prenta di antara kita orang !” menjaoet Mohamed
Ali sambil tarik napas.

 —„Kamoedian Padisha meliat ia poenja doea
poeloe singa jang dikasi makan daging dengen
dirameken muziek, seperti adat Radja-radja Europa
doedoek makan.”

 Sasoedanja itoe, Padisha prenta ia poenja dokter
batja satoe soerat kabar dan setelah itoe dokter
batja kabar perkara banjak roema di Teheran
soeda kebakar, dengen mendadak Sultan oesir
padanja dan Baginda lari ka samping astana, di
mana ada didjaga oleh barisan pendjaga astana.
Baginda kasi prenta pada ini barisan aken boenoe
Sasoecatoe orang'jang brani dateng di itoe tempat
dengen isep roko atawa pipa, kerna Sultan kwatir
astananja nanti dibakar.”

 „Apakah tjoema itoe jang kau dapet taoe, Kheira?” menanja Mohamed Ali jang memandang
pada isirinja dengen tiada sabar. „Tiadakah kau
dapet laen kabar jang lebi penting bagi keslametan
negri kita orang? Saja rasa kau ada dapet taoe
resia laen dari Kadine Kurrem.”

 „Saja dapet taoe djoega laen-laen hal,” menjaoet Kheira sambil tersenjoem serta kedipken
matanja. Saja taoe Moerad effendi soeka doedoek di tachta karadja'an jang kosong.

 Ampir semoea pembesar kraton soeka meliat
laen Sultan pegang prenta, soepaja rahajat negri
tiada djato di tangannja orang Rus.

